
O Pleno do Consello do Turismo de Galicia, reunido en sesion extraordinaria o 28 de xullo de
2015, acordou emitir o informe que literalmente se transcribe a continuacion a declaracion de

festa de interese turistico de Galicia da Xuntanza Internacional de Gaiteiros de Monterrei.

“ANTECEDENTES

A Direccion de Competitividade da Axencia Turismo de Galicia remitiu, o 1.06.2015, o
expediente relativo a declaracion de festa de interese turistico de Galicia da Xuntanza
Internacional de Gaiteiros de Monterrei, para a emision do preceptivo informe, achegando a

seguinte documentacion:
- Informe da Area provincial de Ourense da Axencia Turismo de Galicia

- Informe da Subdirecciéon Xeral de Proteccion do Patrimonio Cultural da conselleria de

Cultura, Educacion e Ordenacion Universitaria

- Solicitude de declaracion de festa de interese turistico do concello de Monterrei, asi
como Acordo do Pleno do concello de 02.04.2014 sobre a devandita solicitude, e

memoria e documentacién xustificativa
CONSIDERACIONS
I. Competencia

Emitese este informe sobre a declaracién da Xuntanza Internacional de Gaiteiros de Monterrei
como festa de interese turistico de Galicia, ao abeiro do disposto no artigo 14 do Decreto
4/2015, do 8 de xaneiro, polo que se regula a declaracion de festas de interese turistico de

Galicia.
I1. Marco xuridico

1. A Lei 7/2011, do 27 de outubro, do turismo de Galicia, regula no artigo 93, que se atopa no
titulo VII “Promocion e fomento do turismo”, no capitulo II “Medidas de promocion e

fomento”, as festas de interese turistico de Galicia, dispofiendo:

“Artigo 93. Festas de interese turistico de Galicia.

A Administracion da Xunta de Galicia podera declarar festas de interese turistico de Galicia
aquelas manifestacions que supofian unha valorizacién da cultura e das tradicions populares

e que tefian unha especial importancia como atractivo turistico.

Esta declaracion farase segundo se determine regulamentariamente, en funcion, entre outros,
da antiguiidade, da singularidade e do arraigamento, asi como das actividades promocionais

’

que desenvolvan.’

Para dar cumprimento & devandita prevision legal, aprobouse o Decreto 4/2015, do 8 de

xaneiro, polo que se regula a declaracion de festas de interese turistico de Galicia.

2. O Decreto 4/2015, do 8 de xaneiro, dispon, no seu artigo 3, que a declaracion efectuarase

en funcion do cumprimento dos seguintes requisitos:

a) Antiglidade: as manifestacions ou acontecementos de caracter festivo a que se refiran as
peticions deberdn ter no momento da solicitude unha antigliidade minima de vinte anos. As

suas celebracidns efectuaranse periodicamente e en datas facilmente determinables.

A antiguidade minima podera ser dispensada cando unha valoracién conxunta dos requisitos e
criterios recollidos na presente regulamentacion asi o aconsellen, pero en ningln caso podera

ter unha antigliidade menor de quince anos.

b) Singularidade: as festas de que se trate deberan conter aspectos orixinais e de calidade que
as singularicen respecto a outras similares que poidan ter lugar noutras localidades.
Valorarase especialmente que sexa un reflexo da idiosincrasia da zona e poboacion local e
que, desde o respecto & tradicion e costumes que a fan Unica, presente innovacions nas

edicidns sucesivas que contriblan a enxalzar mais o evento.

c) Arraigamento: elementos esenciais da celebracién serdn o arraigamento popular no &mbito
territorial correspondente e o caracter participativo da poboacién local, excluindose aquelas

festas orixinadas por simples intereses particulares ou comerciais.

d) A realizacidon polas entidades organizadoras de accions promocionais suficientes para a

atraccion de correntes turisticas. Entenderanse por acciéns promocionais suficientes aquelas

accions que permitan dar a cofiecer ao maior numero de persoas posibles a celebracion do
evento, xa sexa mediante a sta divulgacion en medios audiovisuais de caracter xeneralista,
como a participacion en feiras, eventos turisticos e actos similares. En calquera caso, estas

accions serdn como minimo 10 nas 5 Gltimas ediciéns.

e) Valor cultural: as celebracidns dos eventos de que se trate xiraran, en todo caso, arredor das
manifestacions de interese e caracter cultural como son, entre outras, as artisticas, relixiosas,

deportivas ou gastrondémicas.

f) Continuidade no tempo. Entre a celebracion dunha festa e outra non poderan transcorrer
mais de catro anos, a non ser que sexa una festa cunha cadencia fixa que supere este prazo. En

calquera caso, na solicitude debera constar a periodicidade da celebracion.

3. Asi mesmo, o artigo 4 do citado Decreto 4/2015, do 8 de xaneiro, establece os seguintes

criterios de valoracion:

a) A facilidade de acceso, tendo especial valor aqueles eventos que procuran a maior
accesibilidade, integracion e participacion do conxunto da poboacion, con consideracién, asi
mesmo, da perspectiva de xénero, tanto & accion festiva en si mesma como aos Servizos

necesarios para a sta celebracion.

b) A estética, valorarase posta en escena da celebracion, a ambientacion, a recreacion, as
instalacidns e infraestrutura onde se celebre e a imaxe uniforme dos equipamentos do evento

tales como toldos e elementos decorativos.

c) Aquelas manifestacions ou acontecementos que fagan revivir costumes e tradicions

populares.

d) O adecuado coidado dos contornos urbanos, monumentais ou paisaxisticos onde se

desenvolva, segundo a sua natureza.
e) A calidade dos actos que configuren a celebracion.

f) A creatividade e innovacion na celebracion do evento.

g) O nivel de dotacion de infraestruturas e equipamentos para a celebracién da festa e

a recepcion de visitantes.

h) A afluencia de visitantes.

i) A coordinacion das entidades publicas e privadas involucradas na celebracion da festa.

4. No que respecta ao informe preceptivo e non vinculante que debe emitir o Consello do
Turismo de Galicia, de conformidade co disposto no artigo 14 do Decreto 4/2015, do 8 de
xaneiro, deberd examinar a procedencia da declaracion segundo os requisitos e criterios de

valoracion, asi como formular unha proposta acerca das necesidades derivadas da declaracion.
I11. Procedencia da declaracion

En relacion ao cumprimento dos requisitos establecidos no artigo 3 do Decreto 4/2015, do 8
de xaneiro, a Xuntanza Internacional de Gaiteiros de Monterrei cumpre todos 0s requisitos

establecidos no citado artigo.

No que respecta aos criterios de valoracion, destaca que se trata dun evento internacional, con
actividades complementarias relacionadas coa cultura galega e o mundo da gaita, o propio
enclave en Monterrei como “xeodestino” e que conta co Parador de Turismo a escasa

distancia do emprazamento da festa.
Por todo o exposto, o Consello do Turismo de Galicia
INFORMA

Favorablemente a declaracion como festa de interese turistico de Galicia da Xuntanza

Internacional de Gaiteiros de Monterrrei.”



